ನೀಲಮೇಘಶ್ಯಾಮ ಅಂಬರದಿಂದ
ಅಂಬುಜ ಮಂದಿರಕೆ ಬಾರೋ |
ನಂದಾದೀವಿಗೆ ಬೆಳಗಿಸಲು
ಪ್ರೇಮದಿ ಕಾದಿರುವೆ ||

ಹೃದಯ ದ್ವಾರವ ತೆರೆದು ಸ್ವಾಗತಿಸಲು ನಿಂದಿರುವೆ
ಚಿಲುಮೆಯಂತೆ ಕಂಬನಿ ಸುರಿಯುತಿದೆ ಬಾರೋ |
ಜಿಹ್ವೆಯ ಘಂಟಾನಾದ ಕೇಳದೋ ನಿನಗೆ
ಕಿಡಿಕಾರುವ ಕಿಂಡಿಗಳನು ದಹಿಸಲು ಬಾರೋ ||

ಭ್ರಾಂತಿಯ ಕಳೆದು ಕಾಂತಿಯನು ಸೂಸು
ಮಾರುತಗಳಲ್ಲಿದ್ದೇನು ಮಾಡುವೆ ಬಾರೋ |
ನಾ ಮನ್ವಂತರಗಳನೆ ಕ್ರಮಿಸುತಿರುವೆ
ಧರಣಿ ಅಂಬರಗಳ ವ್ಯಾಪ್ತ ಎನಗೆ ನೀನೆ ಆಪ್ತ ||

ನಾ ಬೇಡುವುದೊಂದೆ ಅನವರತವು
ನಾರಾಯಣ ನಾಮ ಓಷ್ಠದಲಿರಲೆಂದು
ನಮ್ಮಿಬ್ಬರ ಸ್ನೇಹ ಸಾವಿರದ ಚೆಂಗದಿರನ
ಅರ್ಚಿಯಂತೆ ಅವಿನಾಭಾವವಾಗಿರಲಿ ||

